
Gulaskuddannotáhta  -  Sámi organisašuvnnaid doarjja

Sámi fitnodatsearvi lea duhtavaš go Sámediggi lea fuolahan doaibmadoarjja-ortnega
sámi ealáhusservviide.   Dat lea erenomáš dan sivas go sámi guovlluid fitnodatealáhus 
lea rašis dilis, ja buot searat atnojit geavahuvvot ahte doalahit ja ovddidit dán 
ealáhussuorggi.  Servodat dárbbaša eanet fitnodatlaš bargosajiid, dán suorggis lea ollu 
maid viežžat erenoamážit Scnadinaviija davviguovlluin.

Muhtin guovllut leat mannan jo nu guhkás cealkámušain ahte davviguovlluin lea 
menddo ollu álmmolaš ásahusat mat dagahit ahte fitnodatlaš suorgi álfárot orusta 
fágabirrasa dáfus, ja nu maiddái goarida dán dán ealáhussuorggi ovdánanvejolaš-
vuohta.  Dát dilli duođaštuvvo erenoamážit go gilvaleapmi dáhpáhuvvá fágabargiid 
alde oljo ja mearaguolásteamis.  Gievrrat suorgi vuoitá, já ná lea rekruterema dáfus 
garrasit bázahallan mearraguolásteamis.  Buoremus oaivvit mannet dan 
ealáhusssuorgái gos eanet leat ruhta viežžanláhkái (olju).

Maiddái lea guorahallamat gávnnahan ahte mađe davvelii joavdá, dađe fuonebut 
doibmet almmolaš bálvalusat fitnodatsuorggis.  Máddin lea ollu eanet duhtavaččat 
fitnodatolbmot ovdamearkka dihtii gielddaid huksenbálvalusain go davvin.  Dáppe 
min guovlluin manná omd. menddo guhkes áigi ealáhuslaš huksenbáikkiid gerget.  
Maiddái eará ealáhuslašáššit maŋŋonit.  Min searvi áigu danin lagaš áiggis váldit 
oktavuođa sámegielddain gulaskuddat makkár dilis min guovllus leat.  Ballat ahte 
sáhttá leat ain heittogebbot.

Vearrolašáššiid lea maiddái losit čuovvut dáppe davvelis. Fitnodatsuorgeseavvvit 
fertejit máŋgga dáfus leat iešbirgejeaddjit ahte deavdit ollu fágasurggiid maid eará 
guovlluin dávjá olaha das lahka ja govttolaeabbot.  De smávva davviguovllu 
fitnodagat rahčat eanet dákko ge go máddelis.

Mátkkoštanealáhussuorgi stuorru davvin eanemusat.  Dán suorggis lea erenomážit 
várra smávit fitnodagain bázahallat.  Suorggi fitnodatlaš doaimmat rivdit masá 
beaivválaččat, ja ollu dáid searaid mearrádusváldin dáhpáhuvvá olgobeale riikkarájáid 
siskkobealde.  Jos smávit sámiguovllu mátkkošteapmi galggašii án ealáhussuorggis 
nákcet veahá ge oaččut ávkki, de fertešii leat stuoritfitnodatovttadagat ja dasa gullii 
suorgesarvvit mat doibmet njunnošis háhkandihtii dehálaš dieđuid gosa guvlui ain 
gánniheami doaimmaid galggašii ain sirddašit.

Sámi fitnodatsearvi lea danin álggahan oktasašbarggu riikkaviidosaš Bedrifts-
forbundet serviin ja erenoamážit stuorit mátkkoštanservviin ahte buoridit dárbbašlaš ja 
govttolaš bálvalusaid smávva fitnodagaide vaid bdan várás ahte buoridit 
diehttoviežžama fitnodagaide vai buorebut cevzet.  



Min searvi lea máiddái rahpan miellahtuide govttolaš telefuvnnabálvalusa fitnodatlaš
áššedikšuma várás.  

Min searvi lea danin dan oaivilis ahte Sámediggi galggašii baicce ain eanet fitnodatlaš 
oktavuođabargguid nannet, ja vuoruhit ealáhusdoarjagiid sámi guovllu servviide mat 
barget riikkaviidosaččat ja gaskkariikkalaččat. Dáppe dáhpáhuvvá dehálaš 
diehtogolgan go deikka lea čoagganan máhttu ja gelbbolašvuohta.  Dát nannudahtašii 
fitnolaš fágaoktavuođaid viidát Sámis mii nannešii ávkki smávit fitnodatlaš 
bálvalusdárbbuide. Nu cevzet buorebut garrasat ja garrasat gilvdiliin.  Smávit 
báikkálaš servviid oaivilat dákkár áššiiguin dávjá eai ole viidábut go miellahtuid 
gaskkii sivas váilevaš fágalaš vuođušteapmi  ja váilevaš návccat organiseremis ja 
máinnašeamis.

